
«La tatta dil patet-fuà»
Als fastizs da l'uratta franzosa.

Ins di ch'ina persuna èmorta pir cura che
nagin na sa regorda betg pli dad ella. En
quest senn viva la «tatta dil patet-fuà» era
passa otganta onns suenter sia mort e
quai en famiglias zunt differentas. Igl è
stà in destin che l'uratta franzosa è
vegnida a Ruschein. Per ella in destin do-
lurus, ma uschia èn ses descendents là
nua ch'els èn ussa. Giuven e vegl, biadias
e sut-sut-biadias. E la sut-sut-biadia
Alice Bertogg è ida als fastizs da l'uratta
franzosa e ha chattà ina gronda famiglia.

